
 

Pou Piblikasyon Imedya: 7/9/2016 GOUVÈNÈ ANDREW M. CUOMO 
Eta New York | Chanm Ekzekitif 
Andrew M. Cuomo | Gouvènè 

 
GOUVÈNÈ CUOMO ANONSE EKSPANSYON BRASRI GENESEE POU KAPAB 

KREYE 128 PÒS TRAVAY NAN ROCHESTER 
 

Brasri Rejyon Nò Ameriken (North American Breweries) yo pral Envesti $49.1 
Milyon dola pou Elaji Brasri Genesee an (Genesee Brewery) ak Batiman 

Fèmantasyon Genesee an (Genesee Brew House), epi Kreye “Distrik Eko-Brasri” 
nan Rochester 

 
Konpayi an Dakò pou Anboche 64 Moun Ki Nan Sitiyasyon Povrete 

 
Pwojè a Konplete Inisyativ pwogram “Finger Lakes Forward” lan – ki se Plan 

Inisyativ Revitalizasyon Rejyon Nò Eta a ki Reyisi, pou Devlope Ekonomi an epi 
Kreye Nouvo Opòtinite 

 
Kontrandi Ekspansyon Eko-Brasri an yo Disponib Isit la, Isit la ak Isit la 

 
 
Gouvènè Andrew M. Cuomo te anonse jounen jodi a ke konpayi North American 
Breweries, Inc. (NAB) pral envesti $49.1 milyon dola pou kreye yon brasri klas mondyal 
ak destinasyon pou byè nan Brasri Genesee li an nan Rochester. Envestisman sa pral 
kreye 128 pòs travay, epi pouse devan devlopman nan Rejyon Nòdès Rochester, epi 
atire dè santèn milye touris nan zòn nan. Gouvènè an te fè anons sa nan Batiman 
Fèmantasyon Genesee an nan Rochester kote li te siyen yon pwojè lwa pou kapab 
modènize Lwa Kontwòl Bwason Alkolize akayik New York lan ki te gen 80 lane. 
 
“Ekspansyon Brasri Genesee an se yon senbòl relèvman ekonomik lan k’ap devlope 
atravè Finger Lakes, epi se yon ekzanp enpòtan sou kijan nou ap favorize resous rejyon 
an pou kapab jenere kwasans ak opòtinite”, se sa Gouvènè Cuomo te deklare. “Nou 
pral kontinye envesti nan endistri bwason New York lan k’ap boujonnen, pou kapab leve 
nivo pwofil pwodwi san parèy New York yo, kreye travay epi devlope potansyèl pou 
kwasans ekonomik fiti.” 
 
Pwojè an gen ladan enstalasyon yonn nan sistèm pwodiksyon byè ki pi avanse nan 
mond lan; ekspansyon restoran ak chanm goute nan Batiman Fèmantasyon Genesee 
an; amelyorasyon ak ekspansyon brasri pilòt lan; ak yon nouvo espas pou evènman. 
Pwojè sa ki gen plizyè faz pral abouti a kreyasyon yon “Distrik Eko-Brasri” ki pral bay 
yon destinasyon dirab pou pwodiksyon byè, goute epi aprann sou byè nan Rochester. 
Chwa “Eko-Brasri” an ale nan liy filozofi konpayi an nan ede kenbe vwazinaj li an ak 
kominote byè ak pwodiksyon byè an, pandan l’ap redwi anprent anviwònmantal li an. 

Genesee aktyèlman anplwaye 592 moun nan Rochester epi li pral kreye 128 pòs travay 
kòm yon rezilta pwojè an – 64 ladan yo pral la pou moun ki nan sitiyasyon povrete. 
Distrik Eko-Brasri an ak pwojè ekspansyon an te idantifye nan pwogram Finger Lakes 
Forward, ki se Plan Inisyativ Revitalizasyon Rejyon Nò Konsèy Devlopman Ekonomik 
Rejyonal nan Finger Lakes lan (Finger Lakes Regional Economic Development Council, 
FLREDC), kòm yon inisyativ modèn Yon Ane. Motivasyon yo baze sou reyinyon 
envestisman prive Brasri Rejyon Nò Ameriken yo, ak etap enpòtan pou kreyasyon 
travay sou yon peryòd 10 lane. 
 
Devlopman Empire State (Empire State Development, ESD) pral bay jiska $4.5 milyon 
dola nan pwogram kredi enpo Pwogram Travay Eksèlsyò (Excelsior Jobs Program) yo 
ki baze sou pèfòmans, an echanj de angajman kreyasyon travay Brasri Rejyon Nò 
Ameriken yo. Atravè Inisyativ Revitalizasyon Rejyon Nò an (Upstate Revitalization 
Initiative, URI), ESD pral bay tou $5 milyon dola sibvansyon enpòtan. Jiska $3 milyon 
dola nan sibvansyon enpòtan URI an li lye ak angajman Brasri Rejyon Nò Ameriken yo 
pou anboche 64 moun ki nan sitiyasyon povrete. FLREDC te idantifye rediksyon 
povrete an kòm yon objektif prensipal nan plan estratejik URI li an, an patenarya ak 
Inisyativ Anti Povrete Rochester-Monroe an. 
 
Pwojè Distrik Eko-Brasri an gen ladan yon ekspansyon sou 18,000 pye kare, ak 
demolisyon, konstwiksyon ak acha nouvo tank ak ekipman pou pwodiksyon byè yo. 
Pandan y’ap travay an kolaborasyon ak Monroe Community College, distrik lan pral 
sipòte tou devlopman mendèv pou endistri byè an. An plis, yo pral pwomouvwa distrik 
lan kòm yon atraksyon touris ki aliye ak High Falls Gorge ki tou pre katye pòv nan 
Rejyon Nòdès yo. 
 
“Konpayi tankou Brasri Rejyon Nò Ameriken yo ap fè devlope endistri bwason New 
York lan k’ap pwospere”, se sa Howard Zemsky, ki se Prezidan, CEO & Komisè 
Devlopman Empire State, te deklare. “Gras a angajman Gouvènè an, nou kòmanse 
wè pwodwiktè bwason yo fè biznis yo atenn yon lòt nivo, devlope mendèv yo an yo, epi 
favorize opòtinite ekonomik yo atravè tout eta a.” 
 
“Pandan sis lane ki sot pase la yo, Brasri Rejyon Nò Ameriken yo te envesti $70 milyon 
dola nan Genesee, epi kreye 250 nouvo pòs travay nan endistri byè an. Genesee te yon 
gro pati nan renesans pwodiksyon byè an nan Rochester”, se sa Kris Sirchio, ki se 
CEO Brasri Rejyon Nò Ameriken yo, te deklare. “Antan ke brasri ki pi ansyen nan Eta 
New York, Genesee gen yon gwo opòtinite pou ede Rochester vin yon destinasyon 
prensipal pou byè ak pwodiksyon byè. Ak tout gwo brasri ki nan Rejyon Lwès New York 
lan yo, pa gen pi bon moman ke kounye a pou kreye yon Distrik Eko-Brasri ki pral atire 
dè santèn milye vizitè chak ane, pandan l’ap jenere nouvo pòs travay ak envestisman 
nan distrik Rejyon Nòdès Rochester an.” 
 
Joseph Morelle, ki se Manm Asanble, te deklare, “Envestisman sa nan Brasri 
Genesee pral devlope yon pyès fondamantal enpòtan nan kominote nou an, epi asire 
ke endistri fabrik bwason nou an kontinye pwospere bò isi a nan Rochester. Mwen 

remèsye Gouvènè Cuomo poutèt li siyen pwojè lwa enpòtan sa jodi a, ak pou angajman 
li pou konstwi yon avni ki pi briyan pou rejyon Finger Lakes lan. Sa se ekzanp pafè ki 
montre kisa ke nou kapab akonpli lè leta ak sektè prive travay ansanm, epi mwen 
espere wè pwogrè nou an kontinye devlope pandan ane k’ap vini yo.” 
 
Senatè Joe Robach te deklare, “Soti nan agrikilti rive nan fotonik yo, rejyon Rochester 
se lakay endistri likratif yo ki fòme kolòn vètebral ekonomi nou an, epi jounen jodi a nou 
ap fè yon envestisman enpòtan ki pral kontinye ajoute sou atou nou yo. Envestisman 
nan Brasri Genesee an pral jenere nouvo opòtinite yo pou rejyon nou an nan kreye 
travay, atire envestisman prive epi solidifye wòl Rochester antan ke yon pwodwiktè 
fabrik bwason enpòtan. Mwen fyè pou mwen travay ansanm ak Gouvènè Cuomo pou 
kapab kontinye jenere opòtinite pou biznis ki nan rejyon nou an yo, ansanm ak mendèv 
nou an, epi mwen remèsye li poutèt li siyen pwojè lwa sa jodi a.” 
 
“Dedikasyon pèmanan Brasri Rejyon Nò Ameriken yo anvè Rochester ak Distrik High 
Falls lan, li vin evidan ak anons ekspansyon Eko-Brasri an jounen jodi an”, se sa Anne 
Kress, ki se Ko-Prezidant Konsèy Devlopman Ekonomik Rejyonal nan Finger 
Lakes, epi Prezidant Monroe Community College, ak Danny Wegman ki se CEO 
Wegmans Food Markets, yo te deklare. “Yon lòt konpozan ki enteresan anpil nan 
anons jodi an se ke NAB, ki se yonn nan konpayi ki pi ansyen k’ap bay travay nan Vil 
nou an, te vin tounen premye konpayi prive ki angaje li pou anboche moun ki nan 
sitiyasyon povrete yo, depi lè Gouvènè Cuomo te fin kreye Fòs Entèvansyon Anti 
Povrete nan Rochester an ane pase. Itilize finansman URI yo pou ankouraje modèl 
angajman travay sa yo, li esansyèl pou kreye ‘Chemen pou Pwosperite yo’ nan kè 
objektif rediksyon povrete nan plan estratejik ‘Finger Lakes Forward’ URI an.” 
 
Majistra Rochester an ki se Lovely Warren te deklare, “Nou ap mete Rochester sou 
yon wout siksè nan envesti nan atou nou yo pou kapab ede biznis yo devlope, pou 
kreye plis travay, katye ki pi sekirize epi ki pi dinamik, ak pi bon opòtinite edikatif. Lè 
nou t’ap fè sa, nou te genyen yon gwo patnè ki te Gouvènè Cuomo. Envestisman 
jounen jodi an nan Brasri Genesee se yon manifestasyon angajman Gouvènè an pou 
ede endistri yo ki nan kominote nou an ak nan rejyon nò New York yo kapab pwospere. 
Rejyon Rochester an se lakay kèk nan pwodwiktè byè, diven ak alkòl k’ap mennen yo, 
epi pwojè lwa fondamantal sa pral ede kreye opòtinite pou biznis sa yo, epi pèmèt yo 
kreye plis travay epi kontinye devlope kwasans ke nou te wè ane sa yo.” 
 
Apwopo Brasri Genesee 
Etabli an 1878, Brasri Genesee an se brasri Eta New York ki pi ansyen, epi se yonn nan 
brasri yo ki pi ansyen ki te toujou kontinye fonksyone Etazini. Brasri an fabrike modèl 
klasik byè Genesee yo, menm jan ak, nouvo seri Pilòt Batiman Fèmantasyon Genesee 
yo (Genesee Brew House Pilot), yon modèl popilè byè yo fabrike ke yo te pwodwi pou 
premye fwa nan Batiman Fèmantasyon Genesee an (Genesee Brew House). 
 
Brasri Genesee an, ki fè pati Brasri Rejyon Nò Ameriken yo, se yon brasri fondamantal 
sou twa pwen ki aliye ansanm jesyon anviwònmantal ak envestisman sosyal ansanm ak 
pèfòmans jeneral biznis li an. Pwojè Distrik Eko-Brasri an li konsevwa pou redwi 



radikalman itilizasyon enèji ak dlo, pandan l’ap amelyore kapasite pwodiksyon byè yo 
epi diminye montan depans pou fè byè yo. Dimansyon ak enpak pwojè an pèmèt brasri 
an kontinye konsantre li sou ede amelyore vwazinaj ki antoure li an, pandan l’ap leve 
tou pwofil endistri byè Rochester an k’ap pwospere, nan kreye yon destinasyon 
pwodiksyon byè klas mondyal nan Rejyon Lwès New York lan. 
 
Apwopo Brasri Rejyon Nò Ameriken yo (NAB) 
Brasri Rejyon Nò Ameriken yo, ki gen katye jeneral li nan Rochester ki New York, li te 
fòme an 2009 epi li se pwopriyete konpayi Florida Ice & Farm Co. NAB, ki posede epi 
administre kat brasri Etazini ak kat lokalite vant an detay nan New York, Vermont, 
Oregon ak Washington. Brasri Genesee li an ki baze nan Rochester ki New York, li 
fabrike epi vann modèl klasik byè Genesee yo, “Dundee Ales & Lagers”, “Original 
Honey Brown Lager” an ak “Seagram’s Escapes”. Brasri Rejyon Nò Ameriken yo 
posede tou dwa eskliziv pou enpòte epi pwomouvwa “Labatt Blue”, ak fanmi byè Labatt 
yo, ansanm ak mak byè “Imperial” nan peyi Etazini. Ansanm ak pwòp mak pa li yo, 
kontra Brasri Rejyon Nò Ameriken yo fabrike dè douzèn tip byè ak bwason malta pou lòt 
konpayi yo. 
 
Akselerasyon pwogram Finger Lakes Forward 
Anons jodi a vin konplete pwogram “Finger Lakes Forward”, ki se plan konpreyansif 
rejyon an pou jenere kwasans ekonomik djanm ansanm ak devlòpman kominote a. Eta 
a te envesti deja plis pase $3.4 milya dola nan rejyon an depi lane 2012 pou reyalize 
travay preparatwa pou plan – nan envesti nan endistri kle yo ki enkli fotonik, agrikilti ak 
pwodiksyon manje, ansanm ak manifakti avanse. Jounen jodi a, chomaj la desann nan 
pi ba nivo li depi avan Gwo Resesyon an; enpo sou revni pèsonèl ak antrepriz yo bese; 
epi biznis yo ap chwazi zòn tankou Rochester, Batavia ak Canandaigua kòm 
destinasyon pou devlope ak envesti. 
 
Kounye a, rejyon an ap akselere ak pwogram “Finger Lakes Forward” la ak yon 
envestisman $500 milyon dola Eta a atravè Inisyativ Revitalizasyon Rejyon Nò Eta a, ke 
Gouvènè Cuomo te anonse an Desanm 2015 lan. Envestisman $500 milyon dola Eta a 
pral ankouraje biznis prive yo pou yo envesti plis pase 2.5 milya dola – epi plan rejyon 
an, jan li soumèt la, gen pwojè pou bay plis pase 8,200 nouvo pòs travay. Gen plis 
enfòmasyon ki disponib isit la. 

